
Shuhaila
Hati

Karya ini diadaptasikan oleh pengkarya
melalui pengalaman pandemik yang dilalui
setiap manusia di seluruh dunia. Sebelum
berlakunya pandemik, kehidupan manusia
kebanyakannya lebih mengejar keduniaan.
Setiap hari yang dilalui terlalu pantas
sehingga mereka tidak sedar akan apa
yang berlaku di sekeliling mereka.
Koyakan kain berwarna hitam pada karya
menggambarkan celelaruan kehidupan
manusia yang terlalu melebihi dunia.

Mencari kekayaan, populariti, pangkat,
darjat dan sebagainya. Apabila berlakunya
pendemik, kehidupan seharian manusia
berubah, tiada lagi insan yang keluar
untuk bekerja kecuali insan yang bergelar
frontliners, tiada lagi insan yang keluar
untuk berjalan-jalan. Yang hanya tinggal

perkataan stay at home atau duduk di rumah.

Waktu ini semua ekonomi terhenti, mata
pencarian sesetengah individu terhenti dan
sudah semestinya ramai yang menderita
perasaan dan jiwa. Kecelaruan dan
kegelisahan mulai dirasai dalam diri.

Walaubagaimanapun, tanpa mereka sedar

"HATI* mulai mencari keredhaan llahi. Meminta
dan berdoa setiap hari tanpa jemu siang dan
malam. Jika dulu sejadah mungkin jarang-jarang
dibentang. Kini bukan hanya sekadar sejadah,
malah kitab-kitab suci mulai diselak sehelai

demi sehelai setiap hari. Tanggungjawab ibu
bapa, suami, isteri dan anak mulai dirasai oleh
setiap manusia. Yang dulu mungkin pernah
ditinggalkan atau kurang dilengkapi. Kini ia dapat

dipenuhi bersama-sama dengan insan tersayang.

Jika dulu si bujang mungkin alpa mencari rezeki
serta keseronokan kehidupan sehari-hari.

Kini hanya tinggal sendiri, memenuhi masa
terluang dengan perbaiki diri serta mengenang
diri yang penuh perasaan rindu pada yang
tersayang. Pengkarya cuba menggambarkan
perasaan ini melalui gumpalan benang putih
yang berjuntai, iaitu perasaan yang mulai tenang
apabila banyak masa yang dapat dipenuhi
dengan tanggungjawab hakiki manusia dengan
pencipta serta manusia dengan manusia.
Pelekat kertas berbentuk petak pula
melambangkan kehidupan yang makin teratur,
jika dulu hanya dunia yang difikirkan.

Kini kehidupan seharian disusun lebih baik dari
sebelumnya. Akhir sekali, taburan manik serta
labuci menggambarkan nilai-nilai murni dalam

'HATI” mulai terbentuk dalam setiap diri manusia.

SHUHAILA
Hati

Fabric, thread, sticker paper, glue,
beads & sequins

ala.needle

19inch x19inch
shuhailanahrawi@uitm.edu.my

